
GWILYM MARLES





DRO YN OL




	
MAE'R hen aneddau acw'n gorffwys,

Yn dawel, dawel yn y fro,

Y tewfrig goed yn gylch am danynt,

A haul y nawn yn euro'u to;

Y coed hynafol! acw safant,

Yn dystion byw o'r amser fu,

Tra'r dwylaw tyner a'u planasant

Yn llwch yn awr mewn daear ddu.



Mae gwyrdd y pinwydd draw can ddyfned,

A chefn y mynydd draw mor grwn,

Un wedd y llifa dyfroedd croewon

Y ffynnon fach ym mlaen y cwm,

A chynt, pan yn eu gwydd mwynhawn

Freuddwydion mebyd hyfryd wedd

Mae natur fyth yn para'n ieuanc,

Tra oes yn dilyn oes i'r bedd.



O, hen aelwydydd anghofiedig,

Lle treuliwyd llawer hwyr brydnawn,

Pob un a'i stori bêr a'i orchwyl

Wrth siriol dâu o goed a mawn;

Oedd yno'r patriarch yn ei gader,

Yn frenin ar ei deyrnas fach,

A meibion hoew, merched hawddgar,

Ac oll mor ddifyr ac mor iach.

